Yila nai myaka thanthatu noonie visa munene ivukuni yeetawa Ngewa syawo sya nthi yiulu wa kitheka kya tene.Wai visa wa nzoka yiimelya nyamu.
Ii niyo wonanio wa visa isu.

Nthini wa ivuku yu yaisye nzoka isu simelasya nzyima syoo syi nima vate kutanyuka.Na itina wa vau siitonya kusonga na sikomaa miaka yoonthe thanthatu ila syendaa nikana sitanyuke.

Neesililye muno undu wa maundu ma usengyo ma kithekani.Na itina wa kwika wia na venzoo yakwa ya langi natonya kwika musolo wakwa wa mbee.Musolo wakwa wa mbee wailye uu:

Noonisye wia wakwa andu aima na namakulya kana musolo wakwa niwamatelemya.

Lakini masungia-Kutelemya?Niki mundu ona wiva kutelemw’a ni ngovia?

Musolo wakwa ndwai visa wa ngovia.Wai visa wa nzoka yiimelya nzou.Lakini nundu andu aima mayai matonya kuwuelewa nasolile musolo ungi.Nasolile nthini wa nzoka isu nikana andu aima matonye kwona nesa.Mendaa kila saa syindu sielew’e kwoo.Musolo wakwa wa keli wailye ta uu:
Andu aima maisye kana ivinda yii nimekumbosya kana niiye musolo wakwa wa nzoka utee yithwe nthini kana nza, na ndyinengane kwa geogravia,istolia ,isavu na kisungu.Kyu nikyo kitumi ni miaka thanthatu naekanie na undu ula wesaa kwithwa utuika wakwa munene wa musoli.Nakwite ngoo nundu wa musolo wakkwa wa mbee na musolo wa keli.Andu aima mayeleawa kindu me oka na nimanoasya syana kutinda mayelew’a saa syonthe.

Kwondu wa uu nasakua wia ungi na neevundisya kutwaa ndeke.Nulukite vakuvi kila vandu nduniani na niw’o kana geoglavi yithiitwe yi ya utethyo kwakwa.Kwa kusisya nonitonye kuvathukania China na Arizona .Mundu akaa wiyoo umanyi usu ni wa vata muno.
Ni nthi ino ngomanite na maundu maingi na andu anene ala methwaa na maundu ma maana.Ninikalite na andu aima o muno.Ninimonete muno me vakuvi nakwa.Na kiu kiinatuma nisesya ukusi woo nakwa.
O yila nakomana na umwe kati woo ula wuilye kwelewa,namonasya musolo wakwa wa mbee ula nduaa naw’o.Nendaa kumanya kana kwaw’o usu ni mundu ukuelewa.Lakini o ula nethia,munduume kana mundu muka aasyaa ,isu ni ngovia.

Na ndyanenaa na mundu usu ingi yiulu wa nzoka kana kitheka kya tene kana ndata.Neetheeasya nginya vala ui.Namuneenasya yiulu wa kiao,golu,siasa kana tai ya ngingo.Na mundu usu muima niwatanaa kwithwa akomana na mundu ukwisilya.
